
Služba za finansije, privredu, komunalne i inspekcijske poslove


Broj:04-interno-68-2/24
Datum: 03.07.2024. god.

Služba za finansije, privredu, komunalne i inspekcijske poslove općine Tešanj rješavajući po službenoj dužnosti, na osnovu člana 4. Odluke o organizaciji i sigurnosti saobraćaja na cestama (“Službeni glasnik Općine Tešanj”, broj: 3/10, 1/12, 9/18), člana 27.  Odluke o lokalnim i nerazvrstanim cestama na području općine Tešanj (“Službeni glasnik Općine Tešanj”, broj: 11/17) i člana 200. Zakona o upravnom postupku (“Sl. novine FBiH”, broj:2/98, 48/99, 61/22), donosi  
R J E Š E N J E
1.ODOBRAVA SE Službi za finansije, privredu, komunalne i inspekcijske poslove Tešanj, produženje roka privremenog zatvaranja dijela ulice “Tabačka”, tj. od skretanja za Oruči Sofi do raskrsnice sa ulicom “Braće Mulabećirović” (odnosno od Općinske zgrade do ulice Kapa) u Tešnju za saobraćaj motornim vozilima na dan 04.07.2024. godine (četvrtak) u periodu od 07,30 do 16,00 sata, radi izvođenja građevinskih radova rekonstrukcije odvodnje cijevi i šahta.

2.Obustavu saobraćaja obilježiti vertikalnom saobraćajnom signalizacijom, a odvijanje saobraćaja će se obavljati alternativnim pravcima.

3.Policijska uprava Tešanj će dodatno pratititi stanje sigurnosti saobraćaja na tom dijelu općine, poduzimaće mjere sigurnog odvijanja saobraćaja i usmjeravati vozila na korištenje alternativnih pravaca.
                                                                   O b r a z l o ž e n j e
Službi za finansije, privredu, komunalne i inspekcijske poslove, u cilju izvođenja građevinskih radova na rekonstrukciji odvodnje cijevi i šahta, odobreno je privremeno zatvaranje dijela ulice “Tabačke”, tj. od skretanja za ulicu “Oruči Sofi” do raskrsnice sa ulicom “Braće Mulabećirović” (odnosno od Općinske zgrade do ulice Kapa) u Tešnju za saobraćaj motornim vozilima, dana 03.07.2024. godine u periodu od 07,30 do 16,00 sata. Budući da  radovi nisu privedeni kraju, produžava se rok privremenog zatvaranja dijela ulice”Tabačka” za dan 04.07.2024. godine (četvrtak) u periodu od 07,30 do 16,00 sata.

Služba je u postupku rješavanja zahtjeva ustanovila da ne postoje smetnje za normalno odvijanje saobraćaja u periodu izvođenja radova na dan 04.07.2024. godine, odnosno saobraćaj će se u navedenom periodu odvijati ostalim alternativnim saobraćajnicama.

Imajući u vidu naprijed navedeno, u skladu s članom 27.  Odluke o lokalnim i nerazvrstanim cestama na području općine Tešanj (“Službeni glasnik Općine Tešanj”, broj:11/17) riješeno je kao u dispozitivu rješenja.
Ovo rješenje oslobođeno je od plaćanja administrativne takse u skladu sa članom 7. tačka 1. Odluke o općinskim administrativnim taksama ("Službeni glasnik Općine Tešanj", broj:1/14).
Pouka o pravnom lijeku
Protiv ovog rješenja može se izjaviti žalba Drugostepenoj općinskoj komisiji u roku od 15 dana od dana prijema rješenja.

